    Դիլիջանի քաղաքապետ Արմեն Սանթրոսյանի 

շնորհավորական  ուղերձը  Գրադարանավարի օրվա առթիվ

   Գրադարանային համակարգի հարգելի աշխատակիցներ.

Սրտանց շնորհավորում եմ բոլորիդ մասնագիտական տոնի` Գրադարանավարի օրվա առթիվ, մաղթում եմ անձնական երջանկություն և հետագա հաջողություններ մեր մշակութային հարուստ ժառանգության պահպանմանն ու տարածմանն ուղղված Ձեր շնորհակալ աշխատանքում:

  Մեր գրադարային աշխատողների նվիրական աշխատանքի շնորհիվ համակարգում ստեղծվել են հարուստ ավանդույթներ, որոնք լավագույն երաշխիք են հանդիսանում գրադարանային սպասարկումը ներկա պահանջներին համապատասխան կազմակերպելու համար:

  Բոլորիդ է հայտնի , որ կենտրոնական գրադարանի հիմնանորոգմանը զուգընթաց աշխատանքներ են տարվում գրադարանի տեխնիկական հագեցվածության, այն ժամանակակից սպասարկման համար անհրաժեշտ բոլոր միջոցներով ապահովելու ուղղությամբ և  շուտով մեր համաքաղաքացիների կողմից սիրված մշակութային օջախը նորովի կներկայանա մեր ընթերցասեր հասարակությանը: Գրադարանին կից գործելու է նաև  պատանիների ստեղծագործական կենտրոնը, տարբեր տիպի դասընթացներ որոնք էլ ավելի աշխույժ և նպատակասլաց են  դարձնելու այդ մշակութային օջախի գործունեությունը:

  Համոզված եմ, որ կենտրոնական գրադարանի կոլեկտիվը իր բարձր մասնագիտական պատրաստվածության շնորհիվ լավագույնս կիրականացնի իր առջև դրած խնդիրները ու իր արժանի ներդրումը կունենա  ոլորտի  զարգացման գործում:

  Կրկին շնորհավորում եմ բոլորիդ, մաղթում նորանոր հաջողություններ: 
                                                   Դիլիջանի քաղաքապետ` Արմեն Սանթրոսյան 

